
1.1Обем 

 

Инсталацијата Рецикл-Еко Старт ДОО Скопје како оператор на инсталација за 

производство на рафинирано олово и оловни легури во Општина Чучер Сандево 

поседува А Интегрирана еколошка дозвола бр.11-3369/2 од 12.06.2019 год  и планира 

да спроведе дополнителни активности на дробење, мелење, сепарација и 

неутрализација на отпадни води нов процес во базени за преработка на оловна згура 

со неутрализација.  

Од тие причини поднесува Барање за измена на А интегрираната еколошка дозвола до 

Министерството за животна средина и просторно планирање, подготвено во 

согласност со Законот за животна средина. 

 

1.2 Историјат на постоење 

 

РЕЦИКЛ ЕКО-СТАРТ Подружница 1 е инсталација за преработка на секундарни 

суровни и рафинирација на олово. Во објектот од 1977-1999 година, од страна на МВМ 

компани се врши реискористување на секундарни оловни суровини од стари 

акумулатори со претопување во олово и производството на оловни блокови (инготи) од 

нерафинирано олово и легирано олово (PbSb легура). Во 1998 од март 1999 година 

произведени се 1.700 (t) олово. Од 1999-2006 година компанијата на сопственикот 

Јованче Донев повремено работи спрема набавката на акумулаторски отпад. 

Друштвото за производство, трговија и услуги  РЕЦИКЛ ЕКО-СТАРТ експорт- импорт 

Скопје, од април 2007 година продолжува со оваа дејност. Капацитетот на 

производството на рафинирано олово изнесува 10.000 (t/god) а за оловни легури 5.000 

(t/god) од метален оловен отпад. 

 

1.3 Активност 

 

РЕЦИКЛ ЕКО-СТАРТ ПОДРУЖНИЦА СКОПЈЕ е инсталација за преработка на 
секундарни оловни суровни, рафинирација и дробење на олово. 
Друштвото за производство, трговија и услуги РЕЦИКЛ ЕКО-СТАРТ експорт-импорт 
Скопје,се наоѓа во месноста „Мусов Гроб“ во северозападниот дел на скопската 
котлина на надморска височина од околу 240 m. Инсталацијата е лоцирана надвор од 
урбанизираното подрачје на општината Чучер Сандево, во индустриската зона на К.П. 
бр. 3450 на површинаод 9.733 m2. Во близина нема населени места. 
Инсталацијата се протега јужно од регионалниот пат Скопје-Генерал Јанковиќ и од 
центарот на Скопје е оддалечена околу 17 кm. Од југоисточната страна се граничи со 
фабрика за бетон и бетонски елементи на ГП Гранит со која го користат истиот 
приклучок од магистралниот пат. 
РЕЦИКЛ ЕКО-СТАРТ е сопственик на објектите со кои управува и во кои се одвива 
процесот на преработка на секундарни суровни и рафинирација на олово за кој 
поседува А- интегрирана еколошка дозвола, а сега поднесува  Барање за измена на А 
интегрираната еколошка дозвола.   

Прилог 1 

Прилог 1.1 Решение за одобрен елаборат за заштита на животната средина 

Прилог 1.2 Извод од централен регистар 

Прилог 1.3 Копија од имотен лист 

Прилог 1.4 Копија од продажба на недвижен имот 

